
                         დანართი 

აჭარის ავტონომიური რესპუბლიკის განათლებისა და სპორტის სამინისტროს პროგრამის „პროფესიული და უმაღლესი განათლება“
ქვეპროგრამის „ტექნიკური, საბუნებისმეტყველო და ჰუმანიტარული მიმართულებების ხელშეწყობა“ (კლასიფიკაციის კოდი: 051003)

ღონისძიების „წარჩინებული სტუდენტების მხარდაჭერა“ ფარგლებში კონკურსის
დებულება
მუხლი 1. ზოგადი დებულება
ღონისძიების „წარჩინებული სტუდენტების მხარდაჭერა“ ფარგლებში კონკურსის დებულება (შემდგომში - დებულება)  არეგულირებს აჭარის ავტონომიური რესპუბლიკის განათლებისა და სპორტის სამინისტროს (შემდგომში - სამინისტრო) მიერ „ტექნიკური, საბუნებისმეტყველო და ჰუმანიტარული მიმართულებების ხელშეწყობა“ ქვეპროგრამის ღონისძიების „წარჩინებული სტუდენტების მხარდაჭერა“ ფარგლებში 2025-2026 სასწავლო წლის განმავლობაში კონკურსის პირობებს და დაფინანსების წესს.
მუხლი 2. კონკურსის ადმინისტრირებაზე  უფლებამოსილი ორგანო და დასაფინანსებელი სტუდენტების რაოდენობა
1. კონკურსის ადმინისტრირებას პარტნიორ უნივერსიტეტებთან (შემდგომში - პარტნიორი უნივერსიტეტი) ერთად ახორციელებს სამინისტრო.
2. კონკურსის პარტნიორი უნივერსიტეტები და დასაფინანსებელ სტუდენტთა რაოდენობა: 
ა. სსიპ -  ბათუმის შოთა რუსთაველის სახელმწიფო უნივერსიტეტი - სემესტრში დაფინანსება გაიცემა 100  (ასი) სტუდენტზე;
ბ.სსიპ - სასწავლო უნივერსიტეტი - ბათუმის სახელმწიფო საზღვაო აკადემია -  სემესტრში დაფინანსება გაიცემა 40 (ორმოცი) სტუდენტზე;
გ. სსიპ - ბათუმის ხელოვნების სახელმწიფო უნივერსიტეტი - სემესტრში დაფინანსება გაიცემა 10 (ათი) სტუდენტზე.
მუხლი 3. კონკურსის განხორციელების ძირითადი ეტაპები და სტუდენტებზე დაფინასების გაცემის წესი
1. ქვეპროგრამის განხორციელების მიზნით სამინისტროსა და პარტნიორ უნივერსიტეტს შორის ფორმდება ურთიერთთანამშრომლობის შესახებ შეთანხმება  (შემდგომში - შეთანხმება).

2. სტუდენტების შერჩევას ახორციელებს პარტნიორი უნივერსიტეტების მიერ შექმნილი საკონკურსო კომისია.

3. საკონკურსო კომისიის მუშაობაში სათათბირო ხმის უფლებით მონაწილეობს სამინისტროს წარმომადგენლ(ებ)ი. 

4. პარტნიორი უნივერსიტეტი, საკონკურსო კომისიის მიერ მიღებული გადაწყვეტილების შესაბამისად, შერჩეული სტუდენტების შესახებ ინფორმაციას და შესაბამის დოკუმენტაციას წარუდგენს სამინისტროს.
5. სამინისტრო წარმოდგენილი ინფორმაციის და დოკუმენტაციის საფუძველზე გასცემს დაფინანსებას.
6. კონკურსი 2025-2026 სასწავლო წლის განმავლობაში ცხადდება ორჯერ სემესტრების მიხედვით. 

7. სტუდენტზე დაფინანსების ოდენობა სემესტრში განისაზღვრება ჯამში 1000 ლარის ოდენობით. 
მუხლი 4. კონკურსში მონაწილეობის საერთო წესი
1. კონკურსის ფარგლებში დაფინანსება გაიცემა სტუდენტზე, რომელიც სწავლობს ამ დებულების მეორე მუხლის მეორე პუნქტით გათვალისწინებულ უმაღლეს საგანმანათლებლო დაწესებულებაში - ბაკალავრიატის, მასწავლებლის მომზადების ინტეგრირებულ საბაკალავრო-სამაგისტრო, ვეტერინარიის ინტეგრირებულ სამაგისტრო, დიპლომირებული მედიკოსის/სტომატოლოგის აკრედიტებულ საგანმანათლებლო პროგრამაზე, რომელსაც:
ა) აქვს აქტიური სტუდენტის სტატუსი; 
ბ) არის საქართველოს მოქალაქე და აჭარის ავტონომიური რესპუბლიკის ადმინისტრაციულ ტერიტორიაზე კონკურსის გამოცხადებამდე, საცხოვრებლად რეგისტრირებულია არანაკლებ ერთი წლით ადრე;

გ) 2025-2026 სასწავლო წლის შემოდგომის სემესტრში დაფინანსების მოპოვებისთვის აქვს 2024-2025 სასწავლო წლის გაზაფხულის სემესტრის შეფასების საშუალო არითმეტიკული (მთელი სიზუსტის დამრგვალებით) 91 ან მეტი ქულა და მონაწილეობა აქვს მიღებული სხვადასხვა აქტივობებში, რაც განსაზღვრულია ამავე დებულების N1-3 დანართებით. 
დ) 2025-2026 სასწავლო წლის გაზაფხულის სემესტრში დაფინანსების მოპოვებისთვის აქვს 2025-2026 აკადემიური წლის შემოდგომის სემესტრის შეფასების საშუალო არითმეტიკული (მთელი სიზუსტის დამრგვალებით) 91 ან მეტი ქულა და მონაწილეობა აქვს მიღებული სხვადასხვა აქტივობებში, რაც განსაზღვრულია ამავე დებულების N1-3 დანართებით. 
2. კონკურსში მონაწილეობის მსურველი აპლიკანტები განაცხადს წარადგენენ შესაბამის პარტნიორ უნივერსიტეტში უნივერსიტეტის მიერ  განსაზღვრულ ვადებში.
3. სტუდენტი, რომელიც ერთდროულდ მოიპოვებს დაფინანსებას სამინისტროს „ტექნიკური და საბუნებისმეტყველო მიმართულებების ხელშეწყობა“, „ტარიელ ფუტკარაძის სახელობის სტიპენდია“ ან „წარჩინებული სტუდენტების მხარდაჭერა“ ღონისძიებების ფარგლებში ვალდებულია, აირჩიოს მხოლოდ ერთი ღონისძიება, წინააღმდეგ შემთხვევაში დაფინანსება არ გაიცემა.  
მუხლი 5. კონკურსის შედეგების გასაჩივრება
კონკურსის შედეგების გასაჩივრების საკითხები რეგულირდება პარტნიორი უნივერსიტეტების შიდა რეგულაციების თანახმად. 
დანართი N1
სსიპ  - ბათუმის შოთა რუსთაველის სახელმწიფო უნივერსიტეტი
სტუდენტთა შერჩევის წესი
1. დებულების მე-4 მუხლის პირველი პუნქტის „გ“ ქვეპუნქტით გათვალისწინებულ საშუალო არითმეტიკულ ქულას ქვემოთ ჩამოთვლილი კრიტერიუმების დოკუმენტაციით დადასტურების შემთხვევაში ემატება შესაბამისი ქულები:
ა) 2024-2025 სასწავლო წლის გაზაფხულის სემესტრში მონაწილეობა აქვს მიღებული სამეცნიერო და სტუდენტურ კონფერენციებში (1 აქტივობა - 5 ქულა; 2 და მეტი აქტივობა - 10 ქულა);
ბ) 2024-2025 სასწავლო წლის გაზაფხულის სემესტრში მონაწილეობა აქვს მიღებული სასწავლო სტუდენტურ აქტივობებში: საუნივერსიტეტო ინტელექტუალური, შემოქმედებით-კულტურული ან სპორტული ღონისძიებები, იმიტირებული სასამართლო პროცესი (1 აქტივობა - 2 ქულა; 2 და მეტი აქტივობა - 5 ქულა);

2. დებულების მე-4 მუხლის პირველი პუნქტის „დ“ ქვეპუნქტით გათვალისწინებულ საშუალო არითმეტიკულ ქულას ქვემოთ ჩამოთვლილი კრიტერიუმების დოკუმენტაციით დადასტურების შემთხვევაში ემატება შესაბამისი ქულები:

ა) 2025-2026 სასწავლო წლის შემოდგომის სემესტრში მონაწილეობა აქვს მიღებული სამეცნიერო და სტუდენტურ კონფერენციებში (1 აქტივობა - 5 ქულა; 2 და მეტი აქტივობა - 10 ქულა);

ბ) 2025-2026 სასწავლო წლის შემოდგომის სემესტრში მონაწილეობა აქვს მიღებული სასწავლო სტუდენტურ აქტივობებში: საუნივერსიტეტო ინტელექტუალური, შემოქმედებით-კულტურული ან სპორტული ღონისძიებები, იმიტირებული სასამართლო პროცესი (1 აქტივობა - 2 ქულა; 2 და მეტი აქტივობა - 5 ქულა);

3. გამარჯვებული კონკურსანტების გამოვლენა მოხდება აკადემიური მოსწრებისა და აქტივობებში მიღებული ქულების დაჯამების საფუძველზე რანჟირების გზით უმაღლესიდან უდაბლესისკენ.
4. თუ სტუდენტების შერჩევისას ბოლო ადგილზე თანაბარი ქულა აქვს რამდენიმე სტუდენტს, უპირატესობა მიენიჭება წინა სემესტრის შეფასების მაღალ საშუალო არითმეტიკულ ქულას. 
დანართი N2
სსიპ სასწავლო უნივერსიტეტი ბათუმის სახელმწიფო საზღვაო აკადემია
სტუდენტთა შერჩევის წესი
1. დებულების მე-4 მუხლის პირველი პუნქტის „გ“ ქვეპუნქტით გათვალისწინებულ საშუალო არითმეტიკულ ქულას ქვემოთ ჩამოთვლილი კრიტერიუმების დოკუმენტაციით დადასტურების შემთხვევაში ემატება შესაბამისი ქულები:
ა) 2024-2025 სასწავლო წლის გაზაფხულის სემესტრში მონაწილეობა აქვს მიღებული სამეცნიერო და სტუდენტურ კონფერენციებში (1 აქტივობა - 5 ქულა; 2 და მეტი აქტივობა - 10 ქულა);
ბ) 2024-2025 სასწავლო წლის გაზაფხულის სემესტრში მონაწილეობა აქვს მიღებული სასწავლო სტუდენტურ აქტივობებში: აკადემიის ინტელექტუალური, შემოქმედებით-კულტურული და სპორტული ღონისძიებები (1 აქტივობა - 2 ქულა; 2 და მეტი აქტივობა - 5 ქულა);  
გ) 2024-2025 სასწავლო წლის გაზაფხულის სემესტრში მონაწილეობა აქვს მიღებული საზღვაო აკადემიის მიერ ორგანიზებულ ექსტრაკურიკულურ აქტივობებში: ეკოლოგიური პროექტები; სოციალური პროექტების შექმნა და მართვა, საზაფხულო სკოლებში მონაწილეობა (1 აქტივობა - 1 ქულა, 2 და მეტი აქტივობა - 3 ქულა).

2. დებულების მე-4 მუხლის პირველი პუნქტის „დ“ ქვეპუნქტით გათვალისწინებულ საშუალო არითმეტიკულ ქულას ქვემოთ ჩამოთვლილი კრიტერიუმების დოკუმენტაციით დადასტურების შემთხვევაში ემატება შესაბამისი ქულები:

ა) 2025-2026 სასწავლო წლის შემოდგომის სემესტრში მონაწილეობა აქვს მიღებული სამეცნიერო და სტუდენტურ კონფერენციებში (1 აქტივობა - 5 ქულა; 2 და მეტი აქტივობა - 10 ქულა);

ბ) 2025-2026 სასწავლო წლის შემოდგომის სემესტრში მონაწილეობა აქვს მიღებული სასწავლო სტუდენტურ აქტივობებში: აკადემიის ინტელექტუალური, შემოქმედებით-კულტურული და სპორტული ღონისძიებები (1 აქტივობა - 2 ქულა; 2 და მეტი აქტივობა - 5 ქულა);  

გ) 2025-2026 სასწავლო წლის შემოდგომის სემესტრში მონაწილეობა აქვს მიღებული საზღვაო აკადემიის მიერ ორგანიზებულ ექსტრაკურიკულურ აქტივობებში: ეკოლოგიური პროექტები; სოციალური პროექტების შექმნა და მართვა, საზაფხულო სკოლებში მონაწილეობა (1 აქტივობა - 1 ქულა, 2 და მეტი აქტივობა - 3 ქულა).

3. გამარჯვებული კონკურსანტების გამოვლენა მოხდება აკადემიური მოსწრებისა და აქტივობებში მიღებული ქულების დაჯამების საფუძველზე რანჟირების გზით უმაღლესიდან უდაბლესისკენ.
4. თუ სტუდენტების შერჩევისას ბოლო ადგილზე თანაბარი ქულა აქვს რამდენიმე სტუდენტს, უპირატესობა მიენიჭება წინა სემესტრის შეფასების მაღალ საშუალო არითმეტიკულ ქულას.
დანართი N3

სსიპ - ბათუმის ხელოვნების სახელმწიფო უნივერსიტეტი
სტუდენტთა შერჩევის წესი
1. დებულების მე-4 მუხლის პირველი პუნქტის „გ“ ქვეპუნქტით გათვალისწინებულ საშუალო არითმეტიკულ ქულას ქვემოთ ჩამოთვლილი კრიტერიუმების დოკუმენტაციით დადასტურების შემთხვევაში ემატება შესაბამისი ქულები:
ა) 2024-2025 სასწავლო წლის გაზაფხულის სემესტრში მონაწილეობა აქვს მიღებული სამეცნიერო და სტუდენტურ კონფერენციებში (1 აქტივობა - 5 ქულა; 2 და მეტი აქტივობა - 10 ქულა);

ბ) 2024-2025 სასწავლო წლის გაზაფხულის სემესტრში მონაწილეობა აქვს მიღებული სასწავლო სტუდენტურ აქტივობებში: შემოქმედებით-კულტურული (მონაწილეობა გამოფენებში, კონცერტებში, კონკურსებში, სპექტაკლებში) ან სპორტული ღონისძიებები (1 აქტივობა - 2 ქულა; 2 და მეტი აქტივობა - 5 ქულა). 
2. დებულების მე-4 მუხლის პირველი პუნქტის „დ“ ქვეპუნქტით გათვალისწინებულ საშუალო არითმეტიკულ ქულას ქვემოთ ჩამოთვლილი კრიტერიუმების დოკუმენტაციით დადასტურების შემთხვევაში ემატება შესაბამისი ქულები:

ა) 2025-2026 სასწავლო წლის შემოდგომის სემესტრში მონაწილეობა აქვს მიღებული სამეცნიერო და სტუდენტურ კონფერენციებში  (1 აქტივობა - 5 ქულა; 2 და მეტი აქტივობა - 10 ქულა);

ბ) 2025-2026 სასწავლო წლის შემოდგომის სემესტრში მონაწილეობა აქვს მიღებული სასწავლო სტუდენტურ აქტივობებში: შემოქმედებით-კულტურული (მონაწილეობა გამოფენებში, კონცერტებში, კონკურსებში, სპექტაკლებში) ან სპორტული ღონისძიებები (1 აქტივობა - 2 ქულა; 2 და მეტი აქტივობა - 5 ქულა). 

3. გამარჯვებული კონკურსანტების გამოვლენა მოხდება აკადემიური მოსწრებისა და აქტივობებში მიღებული ქულების დაჯამების საფუძველზე რანჟირების გზით უმაღლესიდან უდაბლესისკენ.
4. თუ სტუდენტების შერჩევისას ბოლო ადგილზე თანაბარი ქულა აქვს რამდენიმე სტუდენტს, უპირატესობა მიენიჭება წინა სემესტრის შეფასების მაღალ საშუალო არითმეტიკულ ქულას.

